ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ 


1. 	Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
ՀՀ կառավարության սույն որոշման նախագծի ընդունումը պայմանավորված է «Պրոբացիայի մասին» օրենքով, որի համաձայն դատական ակտի հիման վրա այլընտրանքային խափանման միջոցների կատարումն իրականացվում է էլեկտրոնային հսկողության միջոցների կիրառմամբ՝ Հայաստանի Հանրապետության քրեական դատավարության օրենսգրքի պահանջներին համապատասխան։ Ներկայացվող նախագծի նպատակն է ապահովել Պրոբացիայի ծառայության (այսուհետ՝ Ծառայություն) կողմից դատական ակտերի ժամանակին և պատշաճ կատարումը։
2023 թվականի հոկտեմբերի 23-ին ՀՀ արդարադատության նախարարության և «Enigma information protection sistems» ընկերության միջև կնքված թիվ ՀՀ ԱՆ-ԷԱՃԱՊՁԲ-Պ-23/40-1 մատակարարման (պայմանով) պայմանագրով նախատեսվել է ձեռք բերել 1000 հատ էլեկտրոնային հսկողության սարք՝ 650 ներտնային վերահսկման սարք՝ նախատեսված տնային կալանք խափանման միջոցի, և 350 էլեկտրոնային հսկողության շղթա՝ վարչական հսկողություն խափանման միջոցի համար։ Պայմանագրով նախատեսված էլեկտրոնային հսկողության սարքերի քանակի և համամասնության հաշվարկն իրականացվել է՝ հաշվի առնելով 2023 թվականի հունվարի մեկից մինչ պայմանագրի համար հայտ ներկայացնելու օրը այլընտրանքային խափանման միջոցների կիրառման դատական ակտերի աճի դինամիկան և վիճակագրությունը։  
Վերոնշյալ պայմանագրի շրջանակում 2023 թվականի դեկտեմբերին կնքված N 1 համաձայնագրով Ծառայությանը մատակարարվել է  160 էլեկտրոնային հսկողության սարք՝ 110 տնային կալանք և 50 վարչական հսկողություն։ Կնքված N 2 համաձայնագրով մատակարարվել է 161 էլեկտրոնային հսկողության սարք՝ 61 տնային կալանք և 100 վարչական հսկողություն։ 2024 թվականի փետրվարի 13-ին կնքված N 3 համաձայնագրով մատակարարվել է 184 էլեկտրոնային հսկողության սարք՝ 63 տնային կալանք և 121 վարչական հսկողություն։ Հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 56-րդ կետի 1-ին ենթակետը՝ համաձայնագրով իրականացվել է վարչական հսկողության սարքերի քանակի 10 տոկոսի ավելացում, ինչի արդյունքում ձեռք է բերվել 111 ներտնային և 114 վարչական հսկողության սարք։ 
Պայմանագրի շրաջանակներում ընդհանուր ձեռք է բերվել 730 էլեկտրոնային հսկողության սարք։ Այսպիսով, թիվ ՀՀ ԱՆ-ԷԱՃԱՊՁԲ-Պ-23/40-1 մատակարարման պայմանագրի 2-րդ չափաբաժնով նախատեսված քանակից առկա է 305 ներտնային էլեկտրոնային հսկողության սարք։
Հաշվի առնելով այլընտրանքային խափանման միջոց կիրառելու դատական ակտերի օրեցօր աճող դինամիկան (532 տնային կալանք և 373 վարչական հսկողություն), ակնհայտ է, որ մինչ օրս ձեռքբերված վարչական հսկողության սարքերը կբավարարեն մոտ երկու ամիս, քանի որ գործնականում շատ են դեպքերը, երբ տնային կալանքը փոխարինվում է վարչական վերահսկողություն խափանման միջոցով, ինչի պարագայում դատական ակտով սահմանված այլընտրանքային խափանման միջոցների կատարումն այլևս անհնարին կդառնա։ 
[bookmark: _GoBack]Ուստի, անհրաժեշտություն է առաջացել վերոնշյալ գնման պայմանագրի 2-րդ հավելվածով սահմանված մատակարարման ժամանակացույցի 2-րդ չափաբաժնի ընդհանուր քանակն ավելացնել 200 հատով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 56-րդ կետի 2-րդ և 3-րդ ենթակետերի պահանջները, ինչպես նաև հաշվի առնելով էլեկտրոնային հսկողության սարքերի ձեռքբերման համար ֆինանսական միջոցների բացակայությունը՝ Ծառայության գործառույթների արդյունավետ և անխափան իրականացման համար, միաժամանակ «Enigma information protection sistems» ընկերության հետ գործող ՀՀ ԱՆ-ԷԱՃԱՊՁԲ-Պ-23/40-1 պայմանագրի շրջանակում սույն որոշման նախագծով էլեկտրոնային հսկողության սարքերի լրացուցիչ խմբաքանակի (50 տնային կալանքի և 100 վարչական հսկողության) ձեռքբերումը նախատեսվում է ապահովել ՀՀ 2024 թվականի պետական բյուջեի 1235 ծրագրի «31001․Միասնական թվային միջավայրի ձևավորում» միջոցառման գումարների վերաբաշխման միջոցով։
Հաշվի առնելով սարքերի կիրառման դինամիկան, նոր հնարավորությունների առկայությունը, ինչպես նաև պահանջվող ֆինանսական միջոցները, նախատեսվում է անցում կատարել վարձակալական հիմունքներով էլեկտրոնային հսկողության սարքերի ձեռքբերման քաղաքականության։ 
Վերոնշյալ փոփոխությունները հնարավորություն և ժամանակ կընձեռեն վարձակալական հիմունքներով էլեկտրոնային հսկողության սարքերի ձեռքբերման մրցույթ հայտարարելու համար, որի տեխնիկական բնութագիրը ներկայումս մշակման փուլում է։

2․ Կարգավորման նպատակը, ակնկալվող արդյունքները
ՀՀ կառավարության որոշման նախագծի ընդունման արդյունքում կապահովվի էլեկտրոնային հսկողության համակարգի ներդրման գործընթացը և ազատությունից զրկելուն այլընտրանք հանդիսացող նոր պատժատեսակների և խափանման միջոցների արդյունավետ կիրառումը։ 

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	
5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
Նախագծի ընդունման անհրաժեշտությունը պայմանավորված է նաև ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի 15.2-րդ և 15.3 կետերով սահմանված՝ Պրոբացիայի ծառայությանն էլեկտրոնային հսկողության համար անհրաժեշտ միջոցներով և ենթակառուցվածքներով զինում և e-probation էլեկտրոնային կառավարման համակարգի ներդնում և գործարկում։ 
2

